
Wagadugu, Saan 2026, Dannikalo tile 26

WEELEKAN (KOMINIKE)

Burukina Faso guvereneman bi jamanadenw ni dunupajamanaw lalonniya ko, a ye latigeliba ta
k’a ka teriya n’a ka lasigidenbaaraw lalo ni Faransi jamana ye k’a ta bilon ma, dannikalo tile

26, saan 2026 ra.

O latigeli tara bari segesegeli kiseman kera, min ye jamana fila nunu ka teriyasiraw tagamacogo
yira ka gwe sisan tuma nin na. O seen fe, koo minw ye waajibi ye baarakepogonyapumanw
sabatili la, minw basigira pogonbonya, lannaya pogon na, baarakesira labatoli min na, jamana

were man kan k’a daa don jamana were ka maralikow n’a ka yeretigiya ra, olu dafanin te tuguni.

O baarakesira labatobaliya bi ye panaman Faransi jamana pamogow ka dogodogonikow keli la,
minw ka laninita ye ka Burukina Faso ka yiriwalisiraw nagasi, o ka walifasomaralikura naniyaw
yirali n’o ka deme dili ye jamana ka fangaben laninibagaw ni nintoorowalekelaw ma, olu minw
b’an ka jamana ni Sayeli jamanadenw fagara loon bee. O y’an ka jamana ke jamanajugu ye
dunupajamanaw fe, k’o sababu bo o ka hasidiya n’o ka seerejuguya kumajuguw foli y’an ka

jamana kan.

O benkanifanga ka lapinita ye, k’an ka jamana diyagoyatonobo ani k’an ka jamanadenw
jonmaya. O le kanma, an y’a sugandi ka lo n’an ka kotigiya ye ani k’an yere ta. Guvereneman
b’a fo ka gweleya ko, nin latigeli tanin ti baasi foyi lase Burukina ni Faransi jamanadenw ka
donpogonnaw ma ka taga tariku, adamadenya, lonko ni korolenko ani jamako faan fe. A pasinna

lasigidenya baaraw doron le ma min bi jamana fila nunu ce.



Guvereneman bi jamanadenw ni dununpajamanaw hakilisigi ko, a ka lapinita n’a ka naniya ye,
ka Faransi jamanadenw latanga, a bi segi k’an ka jatigiyapnuman Yira o ra, min na, o ka nafakow
bee latanganin lo. A b’a nini fasodenw bee fe ko, 0 ka Faransi ni tubabujamanaw bee deenw
mine ani k’o ladon ka pe, minw siginin bi Burukina jamana kono, k’0 bonya ka tugu Faso ka

sariyaw ka fota ko.

Guvereneman bi seg’a ka naniyagwelen kan ka teriya basigi ni dunupajamanaw ye, min bi
yeremahooronya labato, min sonna baarakenogonyasugu caaman na, min bi baarakepogonya
don jamana minw bi yiriwalisira kan ni pogon ce, min bi donpogonnaw yiriwa ni jamanaw bee
ye kelenya kono k’a laban ni baarkepogonya ye, min bi been ni pasuma, latangali ni

yiriwalikuntagajan sabati.

WEELEKAN (KOMINIKE)

Burukina Faso guvereneman labilanin lo dunupajamanaw bee ye ka kumapogonya ke
nogonbonya, kelenya, yeretigiya labatoli cogoya kelen na ani bee ka nafakow lafasalijo kono.
An ka jamana ka lanini ye, ka Faso 1o ni Jamanaw bee ye, minw bi loyoroba di been ni kelenya

ani hoorondunupa ma, min tilennin lo ka pe, pogondeme bi soro min na fana.

